
ANNOTATSIYA 

Ushbu maqolada mualliflar mavjud rangli tolali gʻoʻza nav va tizmalaridan 

foydalangan holda tolaning sifat koʻrsatgichlarini DNK markerlari yordamida olingan 

natijalarni asoslanib, tahlili yoritib berilgan. 

Kalit soʻzlar: DNK markerlari, ANOVA dasturi, STAB usuli. 

 

АННОТАЦИЯ 

 В данной статье авторы описывают анализ показателей качества 

волокна на основе результатов, полученных с помощью ДНК-маркеров, с 

использованием существующих сортов и линий окрашенного волокна 

хлопчатника. 

ANNOTATION 

 In this article, the authors describe the analysis of fiber quality indicators based 

on the results obtained using DNA markers, using existing varieties and lines of dyed 

cotton fiber. 

Key words: DNA markers, ANOVA program, STAB method. 

 

Rangli tolali gʻoʻzaning yaratilgan duragaylarida ertapisharlikni, hosildorlikni, 

tola chiqishi va sifatini belgilaydigan belgilar oʻzgaruvchanligi xarakteri oʻrganiladi. 

Qoʻngʻir va yashil tolali gʻoʻza genotiplarini oq tolali mahalliy navlar bilan 

chatishtirish asosida duragay kombinatsiyalar olinadi[1]. Oʻzbekistonda ilk bor tola 

sifatiga aloqador DNK markerlari yordamida rangli tolali gʻoʻza genotiplari seleksiya 

qilinadi. Rangli tolali yangi gʻoʻza genotiplarining tola sifati koʻrsatkichlari va ba’zi 

abiotik stresslarga chidamlilik xususiyatlari tahlil qilinadi. DNK markerlari yordamida 

seleksiya nuqtai nazaridan tola sifati yuqori rangli tolali boshlangʻich va duragay 

ashyolar ajratib olinadi[2].  

Tabiiy rangdagi gʻoʻza tolalari odatdagi boʻyalgan tolalarga xos boʻlganidek, 

yuvishda susaymaydi. Yuvishdan keyin rang yanada yorqinroq va qizgʻinroq boʻladi. 

Ushbu noyob xususiyatni Texas Texnika Universitetida (TTU) (Uilyams, 1994) 

tadqiqot ishlarida va ushbu tadqiqotning birinchi bosqichida Kaliforniya shtati 

Fresnoda (Dickerson, Dianne K., Eric F. Lane va Dolores F. Rodriguez., 1996) 

hujjatlashtirilgan. Rangni "tashqariga chiqarish" uchun zarur boʻlgan vaqt, rangi va 

xilma-xilligi bilan farq qiladi. Natijada, ranglar asl ranglariga qaytishni boshlashi 

mumkin [3]. Rangli tolalar qadimdan mavjud boʻlganligi sababli, tabiiy rangdagi 

gʻoʻza tolalarni mato ishlab chiqarishda boʻyash shart emas. Boʻyashni mavjud 

emasligi, ishlab chiqarish xarajatlarini va zaharli boʻyoq chiqindilarini yoʻq qilishning 

yarmini tejashga imkon beradi, deb hisoblashadi [4]. 

Tadqiqotda qoʻllanilgan metodikaning tavsifi: Tadqiqot jarayonida rangli 

tolali gʻoʻza namunalaridan DNK ajratishning arzon va sifatli usuli hisoblangan STAB 

usuli yordamida genom DNK larni ajratib olish. Shuningdek mikrosatellit markerlari 

toʻplamidan foydalanib rangli tolali gʻoʻza namunalarini PSR usuli yordamida 

genotiplashni aniqlash. ANOVA dasturi orqali statistik tahlillar qilish. 

 Tadqiqot natijalari: Tadqiqot namunalaridan genom DNKsi CTAB usulida 

ajratib olindi (1-rasm) hamda tola sifatiga aloqador DNK markerlari yordamida ular 

oʻrtasidagi genetik polimorfizmni aniqlash uchun PZR tahlili amalga oshirildi[5]. 

 
1-rasm. Tadqiqot namunalarining genom DNKsi gel elektroforegrammasi. 

M – molekulyar ogʻirlik markeri (λ fagi genom DNKsi, 50 ng/µL), 1 - C-6524, 2 - 

Genofond-2, 3 - A-800, 4 - 101105. 

 

C-6524 gʻoʻza navi hamda yashil tolali A-800 liniyasi va qoʻngʻir tolali 101105 

liniyasi oʻrtasida tolaning mikroneyr koʻrsatkichiga  arker  bogʻlangan NAU2277 

DNK  arker polimorf ekanligi ma’lum boʻldi (2-rasm). Shuningdek, tolaning uzunligi 

va pishiqligi belgisiga  arker  bogʻlangan BNL1604 DNK  arker Genofond-2 navi 

hamda rangli tolali A-800 va 101105 liniyalari oʻrtasida polimorf ekanligi aniqlandi 

(2-rasm). 

 
2-rasm. Otalik va onalik shakllarining  arker  polimorfizmi. A – NAU2277 

markeri, B – BNL1604 markeri, M – molekulyar ogʻirlik  arker (juft asos), 1 – C-

6524, 2 – Genofond-2, 3 – A-800, 4 – 101105. 

 

Olingan barcha duragay kombinatsiyalar tola sifat koʻrsatkichlariga genetik 

bogʻlangan DNK markerlari asosida, markerlarga asoslangan seleksiya (MAS) 

texnologiyasini qoʻllab, oʻrganilayotgan belgi lokuslari mavjud yoki mavjud 

emasligini aniqlab borish uchun PZR skrining qilib borildi. Tolaning mikroneyr 

belgisini yaxshilash boʻyicha olingan F2(C-6524×A-800) va F2(C-6524×101105)  

kombinatsiyalari NAU2277 DNK markeri yordamida PZR skrining qilindi (3-4-

rasmlar).  

 
3-rasm. Ikkinchi avlod duragaylarini tola mikroneyri belgisiga genetik bogʻlangan 

NAU2277 markeri asosida tanlash. M – molekulyar ogʻirlik markeri (juft asos), D – 

Donor C-6524, R – Retsipient A-800, F1 – birinchi avlod duragay, 1-11 - F2 

oʻsimliklar. 

Tadqiqot davomida qoʻlga kiritilgan 11 ta F2(C-6524×A-800) duragaylari 

ichidan 4 tasining genomida donor genotipidan irsiylangan tolaning mikroneyr 

belgisiga aloqador NAU2277 DNK marker gomozigota alleli mavjudligi aniqlandi va 

tanlab olindi. 

 
4-rasm. Ikkinchi avlod duragaylarini tola mikroneyri belgisiga genetik bogʻlangan 

NAU2277 markeri asosida tanlash. M – molekulyar ogʻirlik markeri (juft asos), D – 

Donor C-6524, R – Retsipient 101105, F1 – birinchi avlod duragay, 1-11 - F2 

oʻsimliklar. 
 

Duragaylash asosida olingan 10 ta F2(C-6524×101105) oʻsimliklari ichidan 4 

tasining genomida donor genotipidan irsiylangan tolaning mikroneyr belgisiga 

aloqador NAU2277 DNK marker gomozigota alleli mavjudligi aniqlandi va tanlab 

olindi. 

Tola pishiqligi va uzunligi belgisini yaxshilash boʻyicha olingan F2(Genofond-

2×A-800) va F2(Genofond-2×101105) kombinatsiyalari BNL1604 DNK markerlari 

bilan tekshirildi (5-6-rasmlar). Ikkinchi avlod oʻsimliklari genomida tegishli DNK 

marker allellari mavjud oʻsimliklar keyingi tadqiqotlar uchun tanlab olindi.  

 
5-rasm. Ikkinchi avlod duragaylarini tola uzunigi va pishiqligi belgisiga genetik 

bogʻlangan BNL1604 markeri asosida tanlash. M – molekulyar ogʻirlik markeri (juft 

asos), R – Retsipient A-800, D – Donor Geneofond-2 navi, F1 – birinchi avlod 

duragay, 1-20 - F2 oʻsimliklar. 

Duragaylash asosida olingan 20 ta F2(Genofond×A-800) oʻsimliklari ichidan 4 

tasining genomida donor genotipidan irsiylangan tolaning uzunligi va pishiqligi 

belgilariga aloqador BNL1604 DNK markerining gomozigota alleli mavjudligi 

aniqlandi. 

 
6-rasm. Ikkinchi avlod duragaylarini tola uzunigi va pishiqligi belgisiga genetik 

bogʻlangan BNL1604 markeri asosida tanlash. M – molekulyar ogʻirlik markeri (juft 

asos), R – Retsipient 101105, D – Donor Geneofond-2 navi, F1 – birinchi avlod 

duragay, 1-13 - F2 oʻsimliklar. 

 

Shuningdek, duragaylash asosida olingan 13 ta F2(Genofond×101105) 

oʻsimliklari ichidan 5 tasining genomida donor genotipidan irsiylangan tolaning 

uzunligi va pishiqligi belgilariga aloqador BNL1604 DNK markerining gomozigota 

alleli mavjudligi aniqlandi. 

